
TRIBUNAL GHAL TALBIET ZGHAR
GUDIKATUR DR.
NADIA H. VELLA

Seduta tad-9 ta' Lulju, 2014
Talba Numru. 218/2013

Mobisle Communications Limited
C 24655

VS.

Scicluna Diane
K.l. 106691(M)

[t-Tribunal

Preliminari

Ra |-Avviz tat-Talba fl-ismijiet premessi, ipprezentat fl-10 ta’ April 2013, |i permezz
tieghu:

is-socjeta attri¢i talbet il-hlas minghand il-konvenuta tas-somma ta’ tlett

elef, mija, hamsa u erbghin Ewro (€3145.00), liema ammont huwa in

konnessjoni mas-servizz ta’ komunikazzjoni numru 79262551 numru
tal-kont A/C 40168423 moghtija mis-socjeta attrici lill-konvenuta;

llli I-konvenuta giet interpellata sabiex thallas is-somma dovuta, izda
baqghet inadempjenti u ghalhekk kellha ssir din il-kawza.

Bl-ispejjez inkluzi dawk tal-ittra uffic¢jali mibghuta ai termini tal-Art 166A
tal-Kap 12 tal-Ligijiet ta’ Malta datata 16 ta’ Lulju 2012 li §gib in-numru
1541/12 u bl-imghaxijiet legali kontra I-konvenuta li minn issa hija
ngunta ghas-subizzjoni.

Ra r-risposta tal-konvenuta ipprezentata fis-26 ta’ Settembru 2013, fejn hija
eccepixxiet:

[lli t-talba hija infondata fil-fatt u fid-dritt billi I-konvenuta gatt ma ftehmet
li tidhol ghat-tariffa rikjesta — hija kellha biss free offer ta’ xahrejn u mid-
dehra din ma kienet free xejn ghall-konvenuta — li diet ingannata mis-
socjeta’ attrici;

B’hekk it-talba ghandha tigi michuda bl-ispejjez.

Ra d-dokumenti kollha esebiti;

Sema’ lix-xhieda;

Ra |-verbal tal-4 ta’ April 2014 fejn il- kawza giet differita ghas-seduta odjerna sabiex
tinghata s-sentenza.

Fatti

Is-socjeta’ attri¢i gieghda titlob il-hlas tas-somma ta’ tlett elef, mija, hamsa u erbghin
Ewro (€3145.00) ghal servizz tal-mobile moghtija lill-konvenuta. Simone Ellul credit
control manager tas-socjeta’ attrici spjegat illi bejn is-17 ta’ Frar 2011 u s-17 t'April
2011, il-konvenuta kellha tgawdi minn offerta li minn fuq il-mobile taghha setghet
taccedi b’xejn ghas-sit tal-Facebook.

Hija esebiet il-kontijiet relattivi ghal kull fattura mnizzla fil-prospett li jinsab fol. 3 tal-
process. Hija kkonfermat illi I-kuntratt iffirmat mill-konvenuta kien wiehed ta’ Pay
Monthly 40, liema kuntratt ma jinkludix servizz tal-internet. Qalet illi |-offerta tkun
saret lill-klijent permezz ta’ telefonata, imbaghad jekk irid il-klijent jara t-termini u |-
kondizzjonijiet tal-offerta minn fuq is-sit tal-Internet tal-GO. Spjegat illi xejn ma jzomm
lill-klijent milli jibga’ jzomm is-servizz tal-internet wara li tispic¢a l|-offerta. Mistogsija
jekk is-socjeta’ attri¢i ic¢empilx lill-klijenti biex tinfurmahom Ii |-offerta spic¢at, u li jekk
ser izommu s-servizz oltre |-offerta ser ihallsu spejjez kbar, qalet Ii I-kumpanija ma
¢eempilx, izda twaqqaf is-servizz bil-mod il-mod.

Min-naha taghha |-konvenuta, spjegat illi fit-18 ta’ Frar 2011 kienet iffirmat kuntratt
mas-socjeta’ attici ghal servizz ta” SMS u telefonija cellulari. Il-kuntratt ma kienx
jinkludi internet. Qalet li kienu ¢emplulha min-naha tal-GO u kienu offrewlha xahrejn
internet limitat ghall-Facebook u hija kienet accéettat. Is-servizz kien gie attivat bit-
telefon. Hija spjegat illi minkejja li fug il-mobile taghha generalment ma kellhiex is-
servizz tal-Internet, hija xorta wahda setghet tuza I-internet bill tacc¢edi mal-WIFI u
cioe servizz li jinghata b’xejn f'diversi stabbilimenti kummerc¢jali u anke bini tal-Gvern.
Minhabba f’hekk hija ma setghetx tinduna li s-servizz tal-GO kien baga’ ghaddej oltre
[-offerta.

Qalet li hija ma kinitx giet infurmata minn GO li kellha tkun hi [i tittermina s-servizz
tal-Internet wara Il-offerta. Spjegat li fil-kaz taghha ma kienx minnu li s-so¢jeta’ attrici
kienet naqqgset is-servizz bil-mod il-mod. Xehdet |li meta kienet irceviet kont li kien
ecteda l-elf Ewro, kienet inhasdet u pprovat tittermina s-servizz permezz ta’
telefonata, izda giet infurmata |i biex tittermina s-servizz kellha tmur foutlet kif
effettivament ghamlet. Qalet li min-naha ta’ GO ma bdewx jikkoperaw maghha dwar
il-kontijiet eccessivi li rceviet. Spjegat illi hija kienet qed tigi billed ghall-usage,
xahrejn wara u ghalhekk qabel Lulju ma setghetx tinduna li ged tigi mitluba I-hlas
ghall-internet minkejja I-offerta.

Konsiderazzjonijiet

It-Tribunal fela bir-reqga I-fatturi mertu ta’ din il-kawza, minn fejn jirrizulta Ii I-
konvenuta kienet ged tigi mitluba hlas ghal “WAP and Internet” minn Marzu 2011, i
hija effettivament id-data meta |-konvenuta bdiet taghmel uzu mill-offerta tas-socjeta’
attrici. Ghal kull xahar sussegwenti, hija bagghet tigi mitluba I-hlas ghal WAP and
internet somom li baqghu dejjem jikbru minn xahar ghal xahar.

It-Tribunal ikkonsidra li s-socjeta’ attri¢i ladarba offriet servizz b’xejn ghas-sit ta’
Facebook, u ghal xahrejn, kellha tacc¢erta li meta I-klijent ikun ged jaccedi I-Internet
mhux bil-WIFI izda bis-servizz taghha, is-servizz kellu jkun limitat biss ghas-sit ta’
Facebook, biex b’hekk il-klijent ma jidholx fi spejjez minghajr ma jaf. Inoltre f'gheluq
ix-xahrejn, l-ac¢ess ghas-sit ta’ Facebook kellu jinghalag ukoll min-naha tal-istess
socjeta’ attrici, minghajr talba specifika minghand il-Klijent, u dana sabiex jekk il-
klijent jixtieq is-servizz oltre l-offerta, huwa jkun jista’ jidhol fi ftehim gdid u
konsapevoli tar-rati li ser ikun ged ihallas ghas-servizz.

llli fil-kaz odjern, is-socjeta’ attrici ma mxietx bi buona fede izda fittxet biss li I-Klijenta
thallas minghajr ma taf ghal servizz li suppost kien b’xejn. llli ghaldagstant fil-fehma
tat-Tribunal, il-konvenuta m’ghandha thallas xejn ghas-servizzi tal-WAP u l-internet.

Mill-fatturi generati jirrizulta li fix-xhur illi I-konvenuta damet Klijenta tas-socjeta’
attrici, hija ggenerat kontijiet li ammontaw ghal €3628.54. (€1164.72 u €1166.99
jidhru darbtejn fuq il-fatturi stante li I-pagament kien gie reversed) Minn dan I-

ammont, is-somma ta’ c¢irka €650 / €700 tirrapprezenta |-valur ghas-servizz tat-
telefonija ¢ellulari u cioe kemm SMS u wkoll telefonati uzati mill-konvenuta, inkluz
ukoll is-sisa (Excise Tax) u I-VAT. Ta’ dawn hija ¢ertament ghandha thallas lis-
socjeta’ attrici.

L-ammont ulterjuri mitlub jirrapprezenta s-somma ta’ €249 bhala prezz tal-apparat u
cioe il-mobile li nghatat il-konvenuta meta ffirmat il-kuntratt tal-Pay Monthly 40 u li
baga’ fil-pussess taghha mat-terminazzjoni tal-kuntratt, u r-rimanenti huma hlas
ghas-servizz tal-Internet.

Mill-prospett ipprezentat, irrizulta li I-konvenuta fix-xhur in kwistjoni hallset is-somma
ta’ €732.54, ghaliex |-ammonti €1164.72 u €1166.99, minkejja li jidhru li kienu
mhallsin, kienu ¢gew reversed. Ghaldagstant jirrizulta |i hija diga hallset
suffi¢jentement ghas-servizzi utilizzati minnha skond il-kuntratt |i kellha. Hija
jonqosha thallas biss il-prezz tal-apparat u cioe is-somma ta’ €249.

Decide

Ghar-ragunijet suesposti, it-Tribunal gieghed jaqgta’ u jiddeciedi dan il-kaz billi jilga’ t-
talba attrici limitatament ghas-somma ta’ mitejn u disgha u erbghin Ewro (€249)
filwaqt illi jichad it-talba attrici u jilga' l-ecéezzjonijiet tal-konvenuta ghas-somma
rimanenti. Konsegwentement jordna lill-konvenuta thallas lis-socjeta’ attri¢i s-somma
ta’ mitejn u disgha u erbghin Ewro (€249) bl-imghax mid-data tal-prezenti sad-data
tal-pagament effettiv.

L-ispejjez ikunu a karigu tas-socjeta’ attrici.

